
Abstract 

The purpose of this paper is to analyze data collected in a salted fish factory owned by Icelandic 

company Skinney- Þinganes and determine the effect that data collection and handling have on 

the traceability of their products. It is possible to collect valuable information in fish processing, 

information which will help improve future decisions. The key objective was to analyze data 

quality by mapping the methods of data collecting and determine how the data is used to provide 

traceability and to answer the main question of the paper: 

How does data collecting and handling work at Skinney- Þinganes and how can the Innova 

software from Marel be better utilized? 

The data collection was mapped with respect to fisheries and processing and a case study was 

performed where the accecibility of the data was reasearched by looking into the traceability of 

one fishing trip from the towing vessel Steinunn SF. This was done by visiting the company at 

its headquarters in Höfn and interviewing the key staff. The data collected was defined by three 

major aspects: temperature and moisture, scales, and other parameters which included delivery 

inspection and quality management. 

The main results were that the traceability of the company´s products exists even though there 

is room for improvement in some aspects of the data collecting. The fisheries sector of the 

company is not collecting enough data which results in it loosing out on possibly valueable 

information. The data collection in the processing sector at Skinney is generally good but has 

minor holes in temperature monitoring. The Innova software could be better utilized if it was 

more user friendly. 

The projects result can be used by Skinney- Þinganes to improve their data collecting as it has 

suggestions on how to improve data collecting and utilization of the Innova software from 

Marel. 

Keywords: salted fish, data collecting, traceability, innova, processing management 

Útdráttur 

Verkefnið fjallar um gagnasöfnun í Saltfiskvinnslu Skinney- Þinganess og áhrif hennar á 

rekjanleika afurða fyrirtækisins. Við vinnslu á fiski er hægt að safna mikilvægum upplýsingum 

sem gagnast við ákvarðanatöku síðar sem og til að sýna fram á rekjanleika afurða. Lykilatriði 

við gagnasöfnun er ekki magn þeirra gagna sem verið er að safna heldur gæði og möguleiki til 

þess að vinna úr þeim. Markmið verkefnisins var að kortleggja gagnasöfnunina og meta 

aðgengileika þeirra gagna sem verið er að safna og komast að því hvernig það sem safnast 

gagnast við að sýna fram á rekjanleika afurða. Rannsóknarspurning verkefnisins er: 

Hvernig er umsýslu gagna og rekjanleika háttað hjá Skinney- Þinganesi og hvernig má 

hagnýta Innova hugbúnað Marel betur? 

Gagnasöfnunin var kortlögð með tilliti til veiða og vinnslu og gerð var tilviksrannsókn þar sem 

aðgengileiki gagnanna var kannaður með því að skoða rekjanleika einnar veiðiferðar af 

Steinunni SF 10 togbáti fyrirtækisins. Það var gert með heimsókn á Höfn í Hornafirði þar sem 

rætt var við starfsmenn fyrirtækisins. Gagnasöfnunin var skilgreind út frá þremur lykilþáttum 

en þeir voru hiti- og rakastig, vogir og önnur gagnasöfnun sem innihélt meðal annars 

móttökueftirlit og gæðastýringu.  

Helstu niðurstöður verkefnisins voru þær að hægt er að sýna fram á rekjanleika afurða hjá 

fyrirtækinu þrátt fyrir að sumstaðar megi gera betur í gagnasöfnuninni. Útgerðarhluti 

fyrirtækisins er ekki að safna nægilega mikið af gögnum en afleiðing af því er að fyrirtækið er 

að missa af upplýsingum sem mögulega eru verðmætar. Gagnasöfnun vinnslunnar var almennt 

góð en smávægileg göt eru í hitastigseftirliti inni í vinnslunni og hægt væri að hagnýta Innova 

hugbúnaðinn betur væri hann notendavænni. 

Glöggt er gests augað á við þegar hagnýtt gildi verkefnisins er skoðað. Það veitir Skinney- 

Þinganes utanaðkomandi sýn á eigin vinnslu og kemur með tillögur að úrbótum á bæði 

gagnasöfnun hjá fyrirtækinu og á Innova hugbúnað Marel.  

Lykilorð: saltfiskur, gagnasöfnun, rekjanleiki, Innova, framleiðslustýring 

sem um hana fer. 

frá því að löndun lauk. (Reglugerð um vigtun og skráningu sjávarafla nr 224/2006, 6.gr) 

Innkaupapöntun:  Með innkaupapöntun er átt við grunnskráningu hráefnis inn í Innovu. 

Lota: Lotu má skilgreina sem safn vara sem framleiddar eru úr eins/mjög líkum hráefnum við 

eins/mjög líkar aðstæður. Því má ætla að ef upp kemur galli megi takmarka hann við eina eða 

fleiri lotur. (Matís, e.d.)  

Pæklun: Með pæklun er átt við forsöltunaraðferð þar sem fiskurinn er látinn liggja í saltvatni 

(oftast um 15-18% salt). Pæklunartíminn er 2-3 dagar og veldur því að jafnvægi myndast milli 

saltinnihalds í pækli og fiskholdi. (Matís, 2012, bls.44-45) 

Rekjanleiki: Rekjanleiki er getan til að rekja sögu, verkferla (e.application) eða staðsetningu 

þess sem er til athugunar. (ISO 9000:2015 - kafli 3.6.13) 

Sprautusöltun: Með sprautusöltun er átt við að fiskurinn fer í gegnum sérstakar 

sprautusöltunarvélar sem eru vopnaðar nálum sem sprauta salti og fosfötum í holdið. Sprautunin 

1.Inngangur 
„Vandamál leysast ekki með nýjum upplýsingum, heldur með því að koma skipulagi á það sem 
við höfum lengi vitað“ 

-Ludwig Wittgenstein, Nútímaheimspekingur 

Markmið þessa verkefnis eru tvö, annars vegar að skoða umfang gagnasöfnunar hjá 

saltfiskvinnslu Skinney-Þinganess og hins vegar að kortleggja flæði og samhæfingu þeirra 

upplýsinga sem verið er að safna. Skoðað verður hvar í virðiskeðjunni er verið að safna 

upplýsingum, hvaða upplýsingum er verið að safna og hvernig er verið að nota þær. Þá verður 

sérstök áhersla lögð á Innova hugbúnaðinn sem framleiddur er af Marel og notaður  af Skinney-

Þinganes við gagnaöflun og úrvinnslu. Eftir að gagnasöfnunin hefur verið skilgreind og staðsett 

verður látið reyna á aðgengi að gögnunum, fjallað um notendaviðmót kerfisins og rekjanleika 

afurða fyrirtækisins. Loks verða tillögur til úrbóta lagðar fram þar sem skýrsluhöfundur telur 

úrbóta þörf. Hagnýtt gildi verkefnisins felst helst í rekjanleikaferli fyrirtækisins en rekjanleikinn 

verður sannreyndur með þeim hætti að afli úr einni löndun af togbátnum Steinunni SF-10 verður 

rakinn frá því að hann kemur úr sjónum og þar til afurð er komin í hendur kaupenda. Til að 

skoða flæðið verður notast við afladagbækur með Trackwell notendaviðmóti, Innova kerfi 

Marel og bókhaldskerfi fyrirtækisins. Gagnasöfnun og umsýsla er kostnaðarsöm og því getur 

reynst dýrt að safna gögnum sem ekkert eru notuð eða þá að draga ályktanir út frá samanburði 

gagna sem reynast ósamanburðarhæf 

Rannsóknarspurning verkefnisins er: 

Hvernig er umsýslu gagna og rekjanleika háttað hjá Skinney- Þinganesi og hvernig má 

hagnýta Innova hugbúnað Marel betur? 

Verkefnið er unnið fyrir Skinney-Þinganes í samstarfi við Innova teymi Marel á Íslandi.  

2. Fræði 
Þessum kafla er ætlað að veita lesanda verkefnisins þann skilning sem æskilegt er að hafa til að 

fylgja því ferli sem farið verður í gegnum í ritgerðinni.  Sagt verður frá fyrirtækinu Skinney- 

Þinganes, flæði í botnfiskveiðum- og vinnslu verður útskýrt, lesandinn fær innsýn í rekjanleika 

hugtakið og farið verður yfir hvernig gagnasöfnun er háttað í íslenskum fiskvinnslum. Mikilvæg 

hugtök er koma fram í kaflanum eru útskýrð undir „Skýringar hugtaka“ fremst í verkefninu.  

2.1 Skinney-Þinganes 

Skinney- Þinganes er eitt stærsta sjávarútvegsfyrirtæki landsins en það  hefur á sínum snærum 

sjö báta sem stunda botnfiskveiðar. Það eru netabátarnir Þórey, Skinney, Hvanney og Ársæll, 

dragnótarbáturinn Arnar, línubáturinn Vigur og togbáturinn Steinunn. Þar að auki gerir 

fyrirtækið út tvö uppsjávarveiðiskip, þau Ásgrím Halldórsson og Jónu Eðvalds.  

Fyrirtækið heldur úti tveimur vinnslum, annarri í Þorlákshöfn og hinni á Höfn í Hornafirði. Í 

Þorlákshöfn er eingöngu unnin ferskur og frosinn botnfiskur en á Höfn er fjölbreyttari starfsemi. 

Á Höfn er nýlegt uppsjávarfrystihús ásamt fiskimjölsverksmiðju, þar er einnig umfangsmikil 

saltfiskvinnsla ásamt því að allur humarkvóti fyrirtækisins er unninn þar. Þar eru einnig tæki til 

flökunar á botnfiski en lítið er um botnfiskvinnslu á Höfn aðra en vinnslu á saltfisk.  

 

Mynd 1:Yfirlitsmynd af vinnslu fyrirtækisins á Höfn í Hornafirði. Ljósmynd: Skinney Þinganes 

2.2 Botnfiskveiðar og vinnsla 

Fjölmargar leiðir eru til að veiða og vinna botnfisk. Helstu veiðarfærin sem notuð eru til 

botnfiskveiða á Íslandsmiðum eru botnvarpa, net, dragnót og lína og helstu vinnsluleiðir eru 

flökun í ferskar og frosnar afurðir, flatning í saltfisk og þurrkun. Þetta verkefni snýr að 

saltfiskvinnslu þar sem fiskur er veiddur með botnvörpu og flattur í salt og því er viðeigandi að 

farið verði aðeins ítarlegar í hvernig flæðið er við slíka meðhöndlun. Mynd 2 hér að neðan sýnir 

algengt flæði fisks frá skipi á markað fyrir flaka- og saltfiskvinnslu. Þegar afli er kominn um 

borð í togbáta er hann blóðgaður og slægður, þveginn og kældur. Þá er hann lestaður þar sem 

fiskinum er raðað í ker og hann ísaður. Þegar fiskvinnslur fá fiskinn í hendurnar er honum oftar 

en ekki komið fyrir í svokölluðum hráefnislager sem í raun er stór kæligeymsla. Áður en 

fiskurinn er unninn er hausinn tekinn af í sérstökum hausurum og er þá talað um hausun en þá 

er fiskurinn tilbúinn til að halda vegferð sinni áfram í átt að því að verða að afurð fyrir 

neytendur. Í undirkafla hér að neðan verður farið ítarlegar yfir flæðið fyrir flattan fisk sem fer í 

söltun. Flæðiritið á Mynd 2 hefur þann tilgang að koma lesandanum betur inn í það ferli sem 

fiskurinn þarf að ganga í gegnum frá skipum á markað.  

Í ljósi þess að fiskur er takmörkuð auðlind hafa fyrirtæki smátt og smátt færst úr veiða- og 

afkastadrifnum sjávarútvegi yfir í markaðsdrifinn sjávarútveg þar sem meiri áhersla er lögð á 

gæði og nýtingu. Það er líklegt að flæðiritið hér að ofan komi til með að taka þó nokkrum 

breytingum á næstu árum með tilkomu nýjunga í veiðum, kælingu og flakaskurði. Dæmi um 

 

Mynd 2: Algengt flæði fisks á Íslandi  Teikning: Hannibal Hafberg 

nýjungar sem gætu haft áhrif eru t.d. ofurkæling sem tekin hefur verið upp með góðum árangri 

hjá ísfisktogaranum Málmey og eldisfyrirtækinu Arnarlaxi. (Ofurkæling er framfaraskref, 

2016). Einnig er vert að nefna í því samhengi skurðavélar sem nota gegnumlýsingartækni til að 

skera beinagarða úr flökum sem og til að skera í bita en bæði Marel og Valka hafa verið að selja 

slíkar vélar til framleiðenda sjávarafurða. 

Vinnsla á flöttum fiski 

Á Íslandi og víðar er löng hefð fyrir því að fletja fisk og salta. Áður en söltunarferlið hefst er 

slægður fiskur hausaður, því næst er hann flattur í sérstökum flatningsvélum. Flattur fiskur er 

síðan snyrtur áður en farið er í fyrsta skref söltunarferlisins. Algengast er að fyrsta skrefið í 

ferlinu við að búa til saltfisk sé forsöltun. Með forsöltun er átt við að fiskurinn er sprautusaltaður 

og síðan pæklaður eða hann eingöngu pæklaður. Pæklun er þegar fiskurinn er lagður í saltpækil 

sem verður til þess að fiskholdið dregur í sig salt. Forsöltunin tekur um 1-2 daga og að henni 

lokinni er fiskurinn kafsaltaður í ker. Það fer þannig fram að lagi af flöttum fiski er raðað ofan 

á botnfylli af salti og fisklagið síðan hulið algerlega í salti, nokkur lög eru í hverju keri og kerinu 

lokað með salti. (Matís, 2012, bls. 43-46). Mynd 3 sýnir hvernig flattur saltfiskur er á 

mismunandi stigum í vinnsluferlinu.  

Mynd 3: Yfirlitsmynd um nýtingu í saltfiskvinnslu (Matís) 

Hita- og rakastig gegna mikilvægu hlutverki í verkun á saltfiski. Saltkærar örverur sem finnast 

í salti og eru oftast kallaðir roðagerlar geta vaxið í fullsöltuðum afurðum og orsakað skemmdir. 

Best væri ef hægt er að geyma fullsaltaðar afurðir í um 0°C hita en tryggja þarf að hitastig fari 

aldrei yfir 7°C (Sigurjón Arason og Kristín A. Þórarinsdóttir, e.d.). Vatnsvirkni er jafnvægis 

loftraki og er hlutfallsleg tala á bilinu 0 (þurrt)- 1(hreint vatn), vatnsvirknin í saltfiski er á bilinu 

0,74-0,78 og því er æskilegt að halda rakastiginu í þeim rýmum sem saltfiskur er geymdur í á 

bilinu 74-78% til þess að minnka örveruvöxt og stemma stigum við roðagerlinum. (Matís, 2012, 

bls. 27).  

2.3 Rekjanleiki 

Hugtakið rekjanleiki stendur fyrir getuna til þess að rekja sögu, verkferla (e.application) eða 

staðsetningu þess sem er til athugunar (ISO 9000:2015 - kafli 3.6.13). Rekjanleiki afurða í 

sjávarútvegi þjónar tvíþættum tilgangi, annarsvegar að uppfylla reglugerðir og hinsvegar að 

auka framleiðni og bæta starfshætti og meðhöndlun. Reglugerðirnar lúta aðallega að 

matvælaöryggi, verklagi við innköllun og sjálfbærni þeirra auðlinda sem verið er að nýta. 

Matvælafyrirtæki skipta vinnslunni gjarnan upp í lotur en þá eru framleiddar einingar skráðar á 

lotur og lotunúmer þess hráefnis sem notað er í loturnar er einnig skráð, þannig er t.d hægt að 

aðskilja allar afurðir sem eiga uppruna í botnvörpu frá afurðum sem eiga uppruna í netum. 

Innköllun á gallaðri eða hættulegri vöru verður með rekjanleika einfaldari og hraðvirkari þar 

sem hægt er að afmarka framleiðslu eftir lotum og uppruna. (Björn Þorvaldsson, 2014). 

Rekjanleikinn nýtist einnig framleiðendum til að sýna fram á að meðhöndlun og ástand vöru sé 

með ákveðnum hætti og minnkar þar af leiðandi kostnað við vörukvartanir þar sem bæði er 

hægt að staðsetja vandamál séu þau til staðar eða þá sýna fram á að gallar eða gæðavandamál 

eigi ekki uppruna sinn að rekja hjá framleiðandanum. Til að raunhæft sé fyrir fyrirtæki að rekja 

hráefni sitt í gegnum hin ýmsu ferli sem það fer í gegnum áður en það verður að lokaafurð þarf 

að safna gögnum á skilgreindum og afmörkuðum stöðum með kerfisbundnum hætti. Til að 

skilja betur rekjanleikaferlið er gott að sjá hlutina myndrænt fyrir sér eins og á Mynd 2 og Mynd 

4 

Mynd 4: Einfölduð mynd af rekjanleikaferlinu  Teikning: Hannibal Hafberg, Ljósmyndir: Skinney og Marel 

 

2.4 Söfnun gagna 

Tölvuvæðing í íslenskum sjávarútvegi hófst upp úr 1975 en þá var einkum verið að innleiða 

nýja tækni við fjárhagsbókhald og launareikninga ásamt sölu- og reikningakerfi og 

birgðaskráningu eins og gert var í öðrum fyrirtækjum. Nokkur fyrirtæki innleiddu á þessum 

tíma afkastahvetjandi launakerfi og það má segja að þörfin á bættum afköstum hafi orðið til 

þess að sjávarútvegurinn innleiddi tölvutæknina tiltölulega snemma. Ráðgjafa- og 

tölvufyrirtækið Rekstrartækni hf. var á þessum tíma í fararbroddi í innleiðingu á bónus- og 

framlegðarkerfum í sjávarútvegi. Vélaverkfræðiskor Háskóla Íslands hóf samstarf með 

Samfrost hf í Vestmannaeyjum upp úr 1980 um framleiðslustjórnun í frystihúsum og þá má 

segja að hjólin hafi farið að snúast og þróun nútíma framleiðslustýringar hafist fyrir alvöru með 

tilkomu bestunarlíkana, tölvuvoga og samhæfingar tölvukerfa á næstu áratugum. (Páll Jensson, 

1995)  

Gagnasöfnun er misjöfn eftir því hvaða markmiðum fyrirtæki ætla henni að uppfylla. Vigtun 

fer yfirleitt fram á skeifuvogum þar sem fiskur er vigtaður í kerum og á flæðivigtum þar sem 

hvert stykki er vigtað. Hitastigsmælingar eru ýmist framkvæmdar með stökum hitastigsprufum 

þar sem nokkur stykki úr hverju keri eða hverri lotu eru mæld eða þá að einstök rými eru útbúin 

með hitastigssíritum sem mæla hitastig og stundum rakastig með reglubundnu millibili. Önnur 

gagnasöfnun getur verið gögn frá afladagbókum og hafnarvogum, úr móttökuskýrslum, 

gæðamati, sölutölum, bókhaldskerfum og fleira. 

Mynd 5 á næstu síðu sýnir á myndrænan hátt hvernig gagnasöfnun hjá dæmigerðri fiskvinnslu 

fer fram. Þegar saltfiskur er unninn úr afla frá togbát er algengt að gagnasöfnun sé með 

eftirfarandi hætti: 

Um borð í skipunum er afli eftir tegundum og magni áætlaður og skráður í afladagbækur, því 

fylgir alla jafna veiðisvæði og togtími. Þegar afli er kominn í ker eru kerin yfirleitt að lágmarki 

dagmerkt en sumstaðar eru kerin einnig merkt eftir köstum. Aflanum er landað á hafnarvog og 

þær upplýsingar fara til fiskistofu og til fiskvinnslunnar/fiskmarkaðarins sem aflanum er landað 

til. Aflinn er gjarnan tekinn út við móttöku í svokallaðri móttökuskýrslu en þá er lagt mat á 

hitastig og aflinn síðan endurvigtaður en þær upplýsingar skila sér til Fiskistofu og eru síðan 

nýttar í framleiðslustýringunni. Hausar eru vigtaðir frá eftir hausun í kerum á skeifuvogum. 

Fiskinum er því næst ráðstafað á vinnslulínur og er það magn sem fer í hverja vinnslulínu skráð 

nákvæmlega. Fiskurinn er flattur og snyrtur og það sem fellur til við flatninguna og snyrtinguna 

er vigtað frá en það eru yfirleitt hryggir og afskurður sem falla til. Við þurrsöltunina er fylgst 

nákvæmlega með hitastigi, haldið er utan um það salt sem notað er til framleiðslunnar og loks 

vigtað úr kerunum þegar afurðin er tilbúin til pökkunar. Pakkaðar afurðir fara síðan á bretti og 

haldið er utan um hvaða pakkningar fara á hvaða bretti, oft með strikamerkingum. Brettin eru 

loks geymd á afurðalager þar til búið er að selja þær en þar er haldið utan um hitastig. Þegar 

varan hefur verið seld fer hún í útskipunarferli þar sem hún er slegin út úr birgðakerfi fyrirtækis 

og inn á flutningsaðila þá eru sölutölur geymdar í bókhaldskerfi. Gagnasöfnunar punktar eru 

merktir inn á Mynd 5 með þeim hætti að grænt táknar vigtun, appelsínugult hitastig og blátt 

stendur fyrir aðra gagnasöfnun. Rauðir dálkar benda til þess að gagnasöfnunin eigi sér stað með 

framleiðslustýringarkerfum og gulir dálkar til þess að umsýsla með gögnin sé í gegnum annan 

hugbúnað eða hún fari fram á pappír 

Afladagbækur skipa 

Íslenskum fiskiskipum er skylt að halda úti afladagbókum og skulu þau gögn sem safnað er í 

afladagbókum notuð í vísindalegum tilgangi fyrir Hafrannsóknarstofnun, sem eftirlitsgögn fyrir 

Fiskistofu og Landhelgisgæslu og til annarra verkefna sem varða stjórnun fiskveiða (Reglugerð 

um afladagbækur nr. 557/2007 – 2.gr).   

 

Mynd 5:Dæmigerð gagnasöfnun í vinnsluflæði botnfisks  Teikning: Hannibal Hafberg 

Skipstjórum er skylt að skrá eftirfarandi upplýsingar í afladagbækur: 

1. Nafn skips, skipaskrárnúmer og kallmerki 

2. Veiðarfæri, gerð og stærð 

3. Staðarákvörðun (breidd og lengd) og tími þegar veiðarfæri fer í sjó. 

4. Afla eftir magni og tegundum 

5. Veiðidag 

6. Löndunarhöfn 

(Reglugerð um afladagbækur nr. 557/2007 – 6.gr). 

Trackwell kerfið safnar og tekur saman þau gögn sem skráð eru í gegnum rafræna afladagbók 

þar sem hægt er að fá aðgang að aflasögu í vefviðmóti og skoða nánari upplýsingar um afla og 

afurðir í hverju kasti og einnig bætast við upplýsingar frá afladagbók eins og veiðislóðir og 

umhverfisþættir. Trackwell býður þar að auki upp á afurðastjóra sem á ísfiskskipum getur skráð 

karafjölda og umreiknað yfir í magn ásamt því að bjóða upp á skráningu viðbóta upplýsinga úr 

köstum eins og meðalstærð, hitastig í lest og frágangstíma. Á einum stað er hægt að fá aðgang 

að veiðisögu allra skipa fyrirtækis ásamt framleiðslu – og gæðaupplýsingum sem skráðar hafa 

verið í kerfið.   

Framleiðslustýringarkerfi 

Grunnurinn að framleiðslustýringakerfum sérstaklega hönnuðum fyrir fiskvinnslur var lagður 

árið 1986 þegar Marel hf. lýsti því yfir að fyrirtækið hygðist hanna framleiðslukerfi byggt á 

opnum hugbúnaði með það að markmiði að samræma öll þrep fiskvinnslu. („Marel fyrir 

fiskiðnaðinn“, 1986). Viðvarandi þróun hefur verið á hugbúnaðarlausnum frá Marel síðan þá 

en flestir sem hafa verið viðloðandi sjávarútveg hafa heyrt talað um fyrstu kynslóð hugbúnaðar 

af þessari gerð sem Marel setti meðal annars upp fyrir Ísfélagið í Vestmannaeyjum árið 1997 

og gekk þá undir heitinu MPS. („Skref í átt“, 1997). Árið 2006 eignaðist Marel fyrirtækin AEW 

Delford, Scanvaegt, Carnitech og Dantech sem höfðu þá verið að vinna með 

framleiðslustýringakerfi. Í kjölfarið þessara fjárfestinga var í janúar árið 2007 

hugbúnaðarlausnin Innova, ný kynslóð hugbúnaðar sem fyrirtækið hafði ákveðið að yrði þeirra 

framtíðar hugbúnaðarvörumerki, kynnt fyrir íslenskum matvæla framleiðendum á kynningu 

sem Marel stóð fyrir og bar yfirskriftina „Vertu ekki hræddur við að vaxa hægt, óttastu aðeins 

að standa kyrr“.  

Í dag eru tvö framleiðslustýringakerfi ráðandi en það er RapidFish kerfið frá Völku og Innova 

kerfið frá Marel. Bæði kerfin eru alhliða framleiðslustýringakerfi og dekka allt ferlið frá 

móttöku hráefnis til afhendingu afurða. Þar sem verkefnið snýst að miklu leyti um notkun á 

Innova verður farið nánar í virkni þess kerfis í sérstökum kafla hér á eftir en ef vilji er fyrir 

hendi hjá lesanda til að kynna sér RapidFish er hægt að nálgast frekari upplýsingar á vefsíðu 

Völku. http://valka.is/rapidfish/ 

Til viðbótar við áðurnefnd kerfi heldur fyrirtækið Wise úti bókhaldskerfum sem byggja á 

Dynamic Nav ERP kerfinu frá Microsoft. Viðbætur við Nav kerfið sérsniðnar fyrir sjávarútveg 

eru einnig í boði hjá fyrirtækinu og má þar nefna útflutningskerfi, veiðivottorð og gæðakerfi 

ásamt útgerðar-og kvótakerfi. Fyrir áhugasama er bent á vefsíðu Wise. Wise kerfið getur sótt 

ýmsar upplýsingar úr bæði Rapidfish og Innova. 

http://www.wise.is/bokhaldskerfi/bokhaldskerfi-sjavarutvegslausnir 

2.5 Innova 

Gagnasöfnun inni í saltfiskvinnslunni fer að mestu leyti fram í gegnum Innova hugbúnaðinn 

sem Marel framleiðir. Þessum kafla er ætlað að koma lesandanum inn í þá notkunarmöguleika 

sem Marel hefur kynnt fyrir Innova. Innova er hugbúnaður sem hannaður hefur verið fyrir 

fyrirtæki í matvælaframleiðslu í samvinnu við marga af stærstu matvælaframleiðendum í heimi. 

Vinnslustýringin tengir saman öll skrefin í vinnsluferlinu eins og lýst er á Mynd 6 hér að neðan.  

Innova er hægt að nota til að halda utan um móttöku, lagerumhald og lagertalningar, pökkun 

og merkingu, röðun á bretti, pantana umhald, afskipanir, gæðaeftirlit, rekjanleika og tengst 

öðrum kerfum. (Jón Geir Sigurbjörnsson, 2016) 

 

Mynd 6: Yfirlit yfir vinnslustýringu með Innova  Teikning: Marel 

Frekar en að vera ein lausn fyrir alla hefur Innova þann eiginleika að vera einstök lausn fyrir 

alla. Fyrirtækin sem notast við Innova kerfið eru eins misjöfn og þau eru mörg og því er kerfið 

byggt á kerfishlutum. Með kerfishlutum er átt við að í kerfinu er ákveðinn grunnpakki sem 

hefur þann möguleika að vera sérsniðinn að einstökum fyrirtækjum með þeim hætti að hægt er 

að bæta við lausnum eftir þörfum og þeim tækjum sem verið er að nota. (Jón Geir 

Sigurbjörnsson, 2016) 

Innova hráefnismóttaka 

Hráefnismóttaka Innova býður upp á að skrá innkaupapöntun (PO) og utanumhald hráefnis. 

Kostur við það að vera með hráefnismóttökuna skráða inn í Innova er að hægt er að hafa fulla 

stjórn á móttökuferlinu með rekjanleika aftur í innkaupapöntun. Innova skráir 

hráefnishreyfingar í rauntíma og sendir allar hreyfingar í ERP kerfi. (Jón Geir Sigurbjörnsson, 

2016) 

Innova Nýtingareftirlit 

Nýtingareftirlit Innova gerir framleiðanda kleift að fylgjast með hráefnisnotkun í rauntíma, 

nýtingu afurða og samanburð raunnýtingu á móti áætlaðri nýtingu. Nýtingin er ákvörðuð með 

því að mæla það magn sem kemur inn og það magn sem fer út úr ákveðinni vinnsluleið. Hráefni 

er einn stærsti kostnaðarliðurinn í sjávarútvegi og því er mjög mikilvægt að fylgjast vel með 

nýtingu á hráefninu. (Jón Geir Sigurbjörnsson, 2016) 

Innova pökkun og pantanir 

Pökkunarhluti Innova býður upp á límmiðalausnir með lager, bretta og pantana kerfi. Það felur 

í sér að kerfið styður alla vigtun í vinnslunni, lagerumhald, pökkun og merkingu og vöktun á 

yfirvigt. Í þessu felst að hægt er að vinna beint á framleiðslupantanir auk þess sem röðun á bretti 

og límmiðaprentun getur verið sjálfvirk og byggð á rauntímagögnum sem gerir framleiðanda 

kleift að rekja lokaafurð til birgja. Allar afurðarhreyfingar er hægt að senda inn í ERP kerfi. 

(Jón Geir Sigurbjörnsson, 2016) 

Innova lagerkerfi 

Lagerkerfið er viðbót við Innova pökkun og gerir framleiðendum kleift að stýra lagerum, 

staðsetningu, birgðastýringu og vörutalningu í rauntíma. Kerfið má nota fyrir hráefnislager, 

millilager, afurðalager og umbúðalager og sýnir allar helstu upplýsingar um einingar á 

lagernum. Dæmi um það sem kerfið heldur utan um er aldur, lokadagsetning, staðsetning, birgja 

og tíma á lager. Handvirkt eftirlit með lager verður þá minna að umfangi þar sem kerfið getur 

sent viðvaranir í tölvupósti þegar t.d einhver vara er búin að vera of lengi á lager eða þegar 

birgðastaða á ákveðnum birgðum er komin niður fyrir ákveðið magn. (Jón Geir Sigurbjörnsson, 

2016) 

Innova Afskipun 

Afskipunarkerfið er önnur viðbót við Innova pökkun og lokahlekkurinn í því að tryggja 

rekjanleika framleiðendans. Kerfið gerir það mögulegt fyrir framleiðenda að skrá pakka og 

sendingar eftir pöntunum þar sem það sér allar skráningar á pökkum kössum og brettum. Með 

afskipunar kerfinu minnka líkur á að rangar afurðir séu valdar á pöntun og með handtölvum eru 

allar afskipunarhreyfingar byggðar á gögnum sem tryggja rauntíma upplýsingar. Eins og í 

öðrum hlutum Innova getur þessi hluti sent upplýsingar beint í ERP kerfi. (Jón Geir 

Sigurbjörnsson, 2016) 

Innova gæðakerfi 

Með Innova gæðakerfinu er hægt að skrá eftirlit með afurð á mismunandi stigum í 

vinnsluferlinu og geta þær skráningar verið með öllum framleiðsluupplýsingum. Hugsunin á 

bakvið gæðakerfið er að minnka, og að lokum gera óþarfar, allar skráningar á pappír. (Jón Geir 

Sigurbjörnsson, 2016)  

3 Staða þekkingar 
Í þessum kafla verður fjallað um stöðu þekkingar tengt rekjanleika og söfnun gagna og 

úrvinnslu þeirra. Engar hliðstæðar rannsóknir fundust er fjölluðu beint um Innova.  

3.1 Botnfiskveiðar og vinnsla 

Undanfarin ár hefur þó nokkur framþróun orðið í vinnslutækni botnfisks samhliða aukinni kröfu 

um arðsemi og rekjanleika. Sífellt fleiri störf eru nú unnin af vélum og má þar nefna nýlegar 

vatnsskurðarvélar sem nota röntgentækni til þess að fjarlægja bein og skera fisk í bita með 

sjálfvirkum hætti en fyrirtækin Valka og Marel hafa verið leiðandi í framleiðslu slíkra véla. Þá 

er hitastigseftirlit orðið viðameira en áður var og hefur það skilað sér í bættri afurð og hærra 

afurðaverði. 

Sveinn Margeirsson fjallaði í doktorsverkefni sínu um veiðistýringu eftir svæðum og árstímum 

og niðurstöður hans gáfu vísbendingar um að í framtíðinni væri æskilegt að stýra veiðum á 

ákveðin svæði á ákveðnum tímum. Þessu komst hann að með því að vinna úr gagnsöfnum. 

(Sveinn Margeirsson, 2007, bls. 65) 

Sýnt hefur verið fram á að veiðiaðferðir geta haft töluverð áhrif á gæði. Olsen og félagar 

framkvæmdu rannsókn árið 2013 sem benti meðal annars til þess að í aflaminni köstum, í 

köstum með styttri togtíma og köstum með minni biðtími fyrir blóðgun og slægingu leiða til 

minna hnjasks á afla og þar með meiri gæðum. (Olsen, Tobiassen, Akse, Evensen & Midling, 

2013) 

Vefsíða á vegum Matís Ohf. www.kaeligatt.is hefur tekið saman ýmsar lykilrannsóknir er lúta 

að kælingu afla og sjávarafurða. Þar er meðal annars hægt að finna rannsóknir sem sýna fram á 

mikilvægi þess að kæla afla strax eftir veiðar og geyma hann við hitastig sem næst 0° fram að 

vinnslu til þess að hægja á skemmdum. (Valdimar Ingi Gunnarsson, 2001, bls. 48) 

3.2 Rekjanleiki 

Mai Nga fjallaði um rekjanleika í doktorsverkefninu sínu í matvælafræði frá Háskóla Íslands 

árið 2010 og var það haft til hliðsjónar við skrif á þessum kafla (Nga, 2010).  

Vægi rekjanleika í framleiðslu á sjávarafurðum hefur aukist jafnt og þétt undanfarin ár með 

tilkomu reglugerða og aukinnar kröfu um arðsemi og hagræðingu innan sjávarútvegsgeirans. 

Nokkrar alþjóðlegar stofnanir hafa skilgreint hugtakið rekjanleika með sínu nefi. Alþjóðlegu 

staðlasamtökin ISO hafa skilgreint hugtakið þannig „Rekjanleiki er getan til þess að rekja sögu, 

verkferla (e.application) eða staðsetningu þess sem er til athugunar“. (ISO 9000:2015 - kafli 

3.6.13). Í tilskipun evrópuþingsins og ráðsins nr 178/2002 segir að rekjanleiki sé getan til að „ 

rekja og fylgja“ í gegnum öll stig framleiðslu, vinnslu og dreifingar. (EC 2002a).   

Rekjanleiki afurða er fyrst og fremst byggður á getu framleiðenda til þess að aðgreina 

framleiðsluna eftir lotum. Hægt er að aðgreina afurð með merkingum bæði á afurðum og 

umbúðum þeirra eða með nákvæmu bókhaldi þegar ekki er hægt að merkja afurðina sjálfa eins 

og oft er í vinnsluferlinu. Rekjanleikakerfi er hægt að hluta niður í tvo þætti en það er ferill 

afurðarinnar annars vegar og umfang þess rekjanleika sem óskað er eftir hins vegar. Ferillinn 

lýsir ferðalagi vörunnar í gegnum vinnslu, dreifingu og smásölu og hvernig hún er aðgreind á 

leiðinni. (Moe, 1998). 

Reglugerðir um rekjanleika 

Tveir mikilvægustu markaðirnir í útflutningi sjávarafurða, Bandaríkin og Evrópa, kveða á um 

„eitt skref áfram – eitt skref afturábak” rekjanleika. Tilskipun Evrópuþingsins og Ráðsins nr 

178/2002, bandaríska Bioterrorism löggjöfin frá árinu 2002 og bandaríska 

landbúnaðarlöggjöfin frá 2002 og 2008 krefja matvælaframleiðendur um að þeir viti hvaðan 

hráefnið þeirra kemur og hvert afurðirnar þeirra eru seldar. (EC, 2002a; PL107-188,2002). 

Þessar tilskipanir og reglugerðir ásamt tilskipun Evrópuþingsins og Ráðsins og reglugerð 

Evrópusambandsins nr. 2065/2001 (EC, 2001a) skylda framleiðendur til að auðkenna og merkja 

vörur eftir lotum. Þar að auki er framleiðendum á Evrópumarkaði gert að hafa aðgerðaráætlun 

komi til innköllunar á vörum (EC 2002a; EC,2001b) en slíkt er valkvætt í Bandaríkjunum ( 

Kafli 7, undirkafli C FDA reglugerð 21 CFR 7.40-59 (FDA, 2003)).  

Frekari upplýsingar um rekjanleika reglugerðir og verklag á ýmsum svæðum og í ýmsum 

löndum auk annarra rekjanleika tengdra staðla má t.d finna í skýrslu eftir McEntire og félaga 

(Traceability (Product Tracing) in food systems: An IFT Report submitted to the FDA, Volume 

2: Cost Considerations and implications, 2010).  

Rekjanleiki umfram reglugerðir – Kostir og Hvatar 

Sýnt hefur verið fram á að rekjanleiki matvæla hefur í för með sér ávinning bæði fyrir samfélag 

og iðnað.  

Samfélagslegi ávinningurinn er minni áhætta og kostnaður í kringum sjúkdóma og veikindi sem 

berast í fólk úr matvælum, þ.e. alvarleg atvik koma sjaldnar upp og mögulegur heilsubrestur er 

sjaldgæfari þegar hægt er að rekja uppruna og meðhöndlun matvæla (Hobbs, 2003).  

Frá sjónarhóli iðnaðarins er ávinningurinn margþættur og má sjá nokkur dæmi þess efnis hér 

að neðan.  

Markaðslegur ávinningur: Með því að taka upp rekjanleikakerfi geta framleiðendur uppfyllt 

lög og reglugerðir markaðarins ásamt því að mæta kröfum viðskiptavina sinna, jafnhliða því 

geta framleiðendur viðhaldið markaðssvæðum sínum og bætt við sig markaðssvæðum. 

Rekjanleiki hjálpar einnig til við sölu á dýrum og viðkvæmum vörum ásamt því að vera 

gagnlegt tæki til að minnka kostnað við að viðhalda og útvíkka traust viðskiptavinar eða 

markaðarins á vöru. (Nga, 2010) 

Ávinningur við að minnka kostnað við innköllun: Innköllun á vörum getur verið kostnaðarsöm 

og getur innleiðing rekjanleikakerfa sparað kostnað sem tengist þeim. (Nga, 2010) 

Ávinningur vegna bættra framleiðsluhátta: Rekjanleiki, og þá sérstaklega rekjanleiki sem 

byggður er á rafrænum kerfum býður upp á möguleika til að bæta virðiskeðjuna og 

stjórnunarhætti fyrirtækja, auka skilvirkni ferla og framleiðslu, bæta skipulag og lækka kostnað 

við dreifingu og minnka kostnað við birgðahald. Ef þeim upplýsingum sem safnast í 

rekjanleikakerfum er beitt í gegnum alla virðiskeðjuna í botnfiskveiðum getur það bætt 

aflastjórnun og framleiðslustýringu sem og hámarkað nýtingu og framlegð. (Sveinn 

Margeirsson, 2007) 

3.3 Söfnun gagna 

Nokkuð hefur verið ritað um söfnun gagna í sjávarútvegi en í þessum kafla verður fjallað um 

sumt af því sem áður hefur verið skoðað í þessum efnum.  

Sveinn Margeirsson fjallaði í doktorsverkefninu sínu um leiðir til þess að hámarka afrakstur 

veiða. Niðurstöður hans gáfu til kynna að flakanýting, los og hringormar í þorski séu 

mismunandi eftir veiðisvæðum og árstíma og því væri hægt að auka hagnað með því að stýra 

veiðum í meira mæli á ákveðin svæði og tímabil en þetta er allt gert með því að safna gögnum 

og nýta þau. (Sveinn Margeirsson, 2007) 

Páll Gunnar Pálsson hafði umsjón með verkefni sem unnið var af Matís í samstarfi með AVS 

og fjallaði um opinber gögn í sjávarútvegi og samræmingu þeirra. Þar kemur meðal annars fram 

að töluvert misræmi er milli aðila í sjávarútveginum um skilgreiningar á afurðum. Niðurstaðan 

var sú að ekki er nóg samræmi í skilgreiningum á afurðum, staðsetningum, magni og öðru sem 

leiðir til þess að það mikla magn upplýsinga sem safnað er tapar verðgildi sínu. (Matís, 2014) 

Kristín Óskarsdóttir og Valur N. Gunnlaugsson gerðu nokkuð ítarlega greiningu á flæði 

upplýsinga milli aðila í sjávarútveginum og settu í kjölfarið fram mjög ítarleg gagnvirk flæðirit. 

Mynd 7 sýnir hvaða þættir voru 

kortlagðir í verkefninu en til að 

sjá flæðiritin er mælt með því að 

fylgja hlekknum í heimildaskrá 

og skoða greiningu þeirra á flæði 

gagna milli aðila í 

sjávarútveginum. (Kristín 

Óskarsdóttir og Valur N. 

Gunnlaugsson, 2014). 

 

  

 

 

 

Mynd 7: Flæði gagna milli aðila kortlagt. Teikning:Matís 

4 Framkvæmd 
Í þessum kafla er því lýst hvernig verkefnið var unnið, hvaða gögnum var safnað og hvar. Rætt 

var við Gunnar Ásgeirsson gæðastjóra og Ásgeir Gunnarsson framkvæmdarstjóra veiða- og 

vinnslu hjá Skinney- Þinganes til að fá innsýn inn í starfsemi fyrirtækisins. Þeir voru spurðir 

um gagnasöfnun útgerðar og vinnslu með innihald kaflanna hér á undan í huga. Þá er að lokum 

farið yfir hvernig tilviksrannsókn á rekjanleikaferli fyrirtækisins var framkvæmd.  

4.1 Botnfiskveiðar og vinnsla 

Gagnasöfnun útgerðar 

Skinney-Þinganes gerir út sjö skip á botnfiskveiðum og til að komast til botns í því hvernig 

gagnaöflun- og skráning fer fram var rætt við Ásgeir Gunnarsson, framkvæmdastjóra veiða og 

vinnslu. Gert var ráð fyrir að aflinn á togveiðiskipinu Steinunni SF færi víðast og væri 

fjölbreyttastur og því var lögð sérstök áhersla á gagnasöfnun um borð í Steinunni, það var gert 

í samráði við Ásgeir. Viðtalið var eigindlegt og notast var við hálf opnar spurningar sem „hafa 

einkum þann tilgang að lýsa og veita skilning á fyrirbærum í tilveru fólks annars vegar og lýsa 

félagslegum ferlum hins vegar“. (Helga Jónsdóttir, 2013). Spurningarnar hér að neðan og tafla 

1 eru sniðnar að markmiðum rannsóknarinnar sem er að kortleggja gagnasöfnun og fékk Ásgeir 

hvort tveggja í hendurnar áður en viðtalið hófst með það í huga að hann gæti undirbúið sig fyrir 

viðtalið. Viðtalið fór fram á skrifstofu viðmælanda og gagnasöfnunin hjá útgerðarhluta 

fyrirtækisins var rakin af Ásgeiri með tilliti til þess sem lagt var upp með af rannsakanda. Það 

sem var til umræðu var skráð niður á tölvutækt form og notað til þess að gera greiningu á 

gagnasöfnun útgerðar í niðurstöðukafla hér á eftir.  

Í þeim tilgangi að kortleggja gagnasöfnun útgerðarinnar voru eftirfarandi spurningar ásamt töflu 

1 hér að neðan lagðar fyrir Ásgeir.  

x Hvernig er haldið utan um afladagbók/skráningu á Steinunni? Hvaða hugbúnaður? 

x Nota aðrir bátar sama kerfi, ef ekki hvernig fer skráning fram? 

x Þegar kemur að gagnaöflun um borð í fiskiskipum hvaða upplýsingar eru í raun notaðar 

og hvernig? 

Fylltu út í eftirfarandi töflu eftir því sem við á:  

 

Gagnasöfnun vinnslu 

Flæðirits teikningu af vinnslunni má sjá í viðauka 1 en hana er gagnlegt að skoða samhliða 

lesturs þessa kafla. Sú gagnasöfnun sem á sér stað í vinnslunni var kortlögð með lykilspurningar 

verkefnisins í huga: „Hvar og hvernig er verið að safna gögnum og hvaða gögnum er verið að 

safna?“ Gunnar Ásgeirsson, gæðastjóri, var fenginn til að vera með leiðsögn um vinnsluna og 

var hann inntur eftir því hvernig gagnasöfnunin fer fram bæði í vigtum og hitamælum. Farið 

var um alla vinnsluna og það sem fram kom var skráð nákvæmlega niður á blað og síðar fært í 

tölvutækt form. Þá voru upplýsingarnar nýttar við skrif á niðurstöðum sem fram koma í næsta 

kafla.  

  

Tafla 1: Tafla lögð fyrir framkvæmdarstjóra veiða og vinnslu búin til af höfundi fyrir þennan hluta verkefnis 

 



 19 

4.2 Rekjanleiki frá veiðum á markað - Tilviksrannsókn 

Hér var gerð tilviksrannsókn fyrir eina löndun af fiskiskipinu Steinunn SF 10. Tilfellið var valið 

út frá því að fyrirtækið vildi sjá fyrir sér ferli sem gæti, ef upp kæmi gæðavandamál á afurð, 

sýnt að ítrustu vandvirkni hafi verið beitt í gegnum allt ferlið. Ef vinnubrögðum eða meðferð 

var ábótavant ætti þetta sama ferli að sýna hvar í keðjunni úrbóta er þörf. Veiðiferð Steinunnar 

var tekin og afli hennar rakinn frá því að fiskurinn kom um borð í skipið allt þar til Skinney-

Þinganes hafði afhent hann sem hráefni (Fiskmarkaðir) eða sem lokaafurð einblínt var á 

lokaafurðina í þessu tilfelli. Fyrst var notast við gögn úr afladagbókum skipsins í gegnum 

Trackwell notendaviðmót svo hægt væri að sýna hvernig farið hafi verið með fiskinn við 

veiðarnar. Notast var við skýrslur úr Innova til að rekja fiskinn í gegnum vinnsluna en 

bókhaldskerfi fyrirtækisins til að ákvarða hvaða afli fór óunnin í sölu. Fyrirtækið þarf ekki að 

geta rakið afdrif þess fisks sem ratar á fiskmarkaði frekar og því var sá fiskur útilokaður frá 

frekari athugun. Sá fiskur sem afgangs varð fór síðan í Saltfisksverkun fyrirtækisins á Höfn í 

Hornafirði. Þegar hráefni var komið inn í vinnsluna fór það á hráefnislager og voru afdrif 

hráefnisins rakin inni í saltfiskvinnslunni eins og flæðiritið (sjá viðauka 1) af vinnslunni gefur 

til kynna. Falast var eftir upplýsingum um þennan fisk á öllum þeim gagnasöfnunarstöðum sem 

skilgreindir voru inni í vinnslunni en það eru ýmist vigtir, hitastig, rakastig eða gæðaeftirlit. Þá 

var heildarskýrsla útbúin um aflann á Steinunni SF úr þeirri löndun sem tekin var fyrir. Aflanum 

úr þeirri veiðiferð sem er til athugunar í þessari skýrslu var landað þann 7.september 2015. 

(Fiskistofa, 2015a) 

5. Niðurstöður 
Þessum kafla er ætlað að leggja grundvöll að því að hægt verði að svara rannsóknarspurningu 

verkefnisins. Fyrst verður farið yfir gagnasöfnun í botnfiskveiðum og vinnslu, skýringamynd 

sett fram á uppsetningu vinnslunnar og nokkur atriði rakin er lúta að gagnasöfnun hjá Skinney- 

Þinganes. Því næst verður farið yfir rekjanleika innan saltfiskvinnslunnar og að lokum verða 

niðurstöður tilviksrannsóknarinnar kynntar. Undirkaflinn „Botnfiskveiðar- og vinnsla“ er 

þannig settur upp að í honum kemur fram hvar, hvenær og hvernig verið er að safna gögnunum 

og gefur lesanda skýra mynd af því hvernig flæðið frá veiðum á markað lítur út. 

Tilviksrannsóknin í næsta undirkafla gefur síðan innsýn í hvernig hægt er að hagnýta 

upplýsingasöfnunina sem lýst var á undan. Þar verður kafað djúpt ofan í gagnasöfnun í kringum 

eina veiðiferð hjá togbátinum Steinunni SF-10 allt frá því fiskurinn kemur um borð og þangað 

til hann er kominn í hendur á kaupanda. Um er að ræða töluvert magn gagna og því verður 

framsetningin hér hrá og farið verður í umræður um þessar niðurstöður í kafla 6.  

5.1 Botnfiskveiðar og vinnsla 

Gagnasöfnun útgerðar 

Gagnasöfnun hjá útgerðarhluta Skinney-Þinganess er ekki umfangsmikil. Söfnunin fer fram í 

gegnum rafræna afladagbók fiskistofu og er haldið utan um gögnin með Trackwell 

hugbúnaðinum. Hver veiðiferð er hlutuð niður í veiðidaga og hver veiðidagur hlutaður niður 

eftir togum. Afli í hverju togi er skráður eftir tegundum og magni. Hnit skipsins og tími eru 

sjálfkrafa sótt við upphaf og enda hvers kasts í GPS kerfi skipanna og safnar Trackwell gögnum 

um staðsetningu á 20 mínútna fresti.  

Gagnasöfnun vinnslu 

Gagnasöfnun inn í saltfiskvinnslunni er öllu ítarlegri en hjá útgerðarhlutanum. Leitast var eftir 

gögnum sem safnað er í gegnum hitastigs eftirlit annars vegar og vigtir hinsvegar. Til að 

einfalda lesanda að átta sig á vinnsluferli saltfiskvinnslunnar var útbúið einfaldað flæðirit af 

vinnslunni. Gott er að hafa það til hliðsjónar við lestur kaflans en ítarlegra flæðirit má finna í 

viðauka 3. Mynd 8 sýnir flæði vinnslunnar með tilliti til þeirra gagnasöfnunarpunkta sem 

skilgreindir voru við framkvæmd verkefnisins. Þeir staðir þar sem gögnum er safnað eru merktir 

inn á myndina með litlum hringjum, grænn hringur stendur fyrir vigtun, appelsínugulur fyrir 

hitamælingar og blár fyrir aðra gagnasöfnun. Vigtanir fara ýmist fram á flæðivigtum eða á 

skeifuvogum, hitastig er mælt með hitastigssíritum eða einstökum hitastigsmælingum. Önnur 

gagnasöfnun sem táknuð er með bláum hring geta verið af ýmsum meiði og má þar nefna 

gæðaskoðun, strikamerkingar og eftirlit með salti. Hér á eftir verður farið nánar út í hvernig 

gögnunum er safnað. Í niðurstöðum tilviksrannsóknarinnar í næsta undirkafla verður síðan farið 

nákvæmlega í gegnum flæðið eins og það útleggst á Mynd 8 og hver og einn 

gagnasöfnunarpunktur greindur ítarlega.  

 

Hita- og rakamælingar 

Þegar tekið er á móti fiski, hvort sem það er úr flutningabílum eða beint úr löndun, eru teknar 

einstakar hitastigsmælingar úr fiskikerum áður en fiskinum er komið fyrir í hráefniskælum (Sjá 

Viðauki 3). Slíkt móttökueftirlit er aðhald fyrir þá sem skaffa hráefnið hvort sem það er keypt 

af fiskmarkaði eða kemur beint af fiskiskipum fyrirtækisins. Þá er einnig gengið úr skugga um 

að ís sé nægjanlegur til þess að fiskurinn þoli frekari bið fram að vinnslu.  

Tíminn sem það tekur fiskinn að fara í gegnum vinnsluna og þangað til hann er kominn í pækil 

er yfirleitt mjög stuttur og undantekning ef um er að ræða lengri tíma en um 20 mínútur. Í 

 

Mynd 8: Gagnasöfnun hjá Saltfiskvinnslu Skinneyjar Þinganes  Teikning: Hannibal Hafberg 

pæklinum er fiskurinn hinsvegar í a.m.k 48 klst en ekkert hitaeftirlit er á rýminu þar sem 

fiskurinn liggur í pækli.  

Eftir pæklun fer fiskurinn í söltun og er þar af leiðandi á verkunarlager í að lágmarki 12-14 

daga. Nákvæmt hita- og rakastigs eftirlit er á verkunarlagernum og er notast við hitasírita til 

þess sem skráir á klukkustundarfresti. Á Mynd 9 má sjá dæmi um gögn sem safnað er þann 

16.mars 2015. Ásinn vinstra megin sýnir hitastig (blátt) og ásinn hægra megin sýnir rakastig 

(appelsínugult). Lesandi er beðinn um að veita því athygli að ásinn fyrir rakamælingarnar hefur 

verið skekktur með þeim hætti að hann hefst við 72% raka en það er gert til að draga gögnin 

betur fram. Þessum hitastigs og rakamælingum er varpað í rauntíma á skjái sem staðsettir eru á 

skrifstofum fyrirtækisins og gerir fyrirtækinu kleift að bregðast við bilunum eins fljótt og verða 

má. Ef upp kemur að fiskur kemur illa út úr gæðaeftirliti er með þessu hægt að sýna að 

vandamálið hafi eða hafi ekki komið upp vegna slæmra aðstæðna á verkunarlager þar sem 

gögnunum er safnað í aðgengilegan gagnabanka á Excel-formi.  

 

Mynd 9:Skráningar úr hitasírita þann 16.mars 2015. Ath: kvarði á hægri ás dreginn saman. Gögn frá Skinney Þinganes 

 

 

Í afurðakælum eru einnig hitastigssíritar sem skrá hitastig með klukkustundar millibili og má 

sjá skráningu fyrir einn sólarhring á Mynd 10. Fyrirtækið er með tvo afurðakæla og sýnir bláa 

línan gögn sem safnað er í öðrum kælinum en sú appelsínugula gögn úr hinum. Sama er upp á 

tengingum með afurðakælana og verkunarkælinn hvað varðar eftirlit og viðbrögð við bilunum.  

Mynd 10:Hitastig í hráefniskælum 16/3/2015 Gögn frá Skinney-Þinganes 

Hitasíritarnir skrá einnig rakastig og má sjá rakastigskráningu fyrir einn sólarhring á Mynd 11. 

Þar táknar gráa línan annan kælinn og sú gula hinn.  

 

Mynd 11: Rakastig í hráefniskælum 16/3/2015 Ath: kvarði dreginn saman. Gögn frá Skinney Þinganes 

Mynd 9, Mynd 10 og Mynd 11 sýna fram á virkt eftirlit með því umhverfi sem fiskurinn hrærist 

í á leið sinni í gegnum vinnsluna.   

Vogir í saltfiskvinnslu 

Innri rekjanleiki vinnslunnar byggir á að hægt sé að rekja fiskinn í gegnum vinnsluna með tilliti 

til innkaupapöntunar eða lotu. Ef um óslægðan afla er að ræða er hver fiskur vigtaður inn í 

slægingu og aftur á leið í hausun en þannig kemst fyrirtækið hjá því að gera ráð fyrir 16% 

slægingarstuðli. Töluvert magn af óslægðum netafiski fer í gegnum vinnsluna en það er fiskur 

sem er gjarnan með hærra hlutfall innyfla en 16% og því verið að koma í veg fyrir að meira 

magn skráist til kvóta en verið er að vinna með þessum vigtunum. Vigtin sem kemur úr 

slægingunni er lögleg endurvigtun og skráist sem innkaupapöntun. Ef um er að ræða afla af 

netabátnum Þórey SF sem landað var 1.apríl 2016 myndi innkaupapöntunin í kerfinu heita 

“Þórey 2016.04.01”. Ef um slægðan afla væri að ræða myndi hver fiskur vera vigtaður á leið í 

hausun og það væri þá að sama skapi lögleg endurvigtun og lokavigtin myndi verða skráð sem 

innkaupapöntun. Eftir hausun eru hausarnir vigtaðir frá og mismunur á vigtinni á 

innkaupapöntuninni og hausavigtuninni er sú vigt sem fer í flatningu. Lotunúmerin eru 

mismunandi eftir því hvort fiskurinn fer í sprautusöltun eða ekki. Ef um er að ræða þorsk af 

Steinunni SF-10 sem landað var þann 7. september 2015 myndi lotunúmerið vera “T/S-St 

150907” ef fiskurinn færi í sprautusöltun en “T-St 150907” ef hann færi beint í pæklun. T 

stendur fyrir togveiðar, S fyrir sprautusöltun, 150907 fyrir löndunardaginn 7.september 2015 

og St fyrir Steinunni SF 10.  

Næsta vigtun er í pækluninni en ker með pækli eru sett á skeifuvogir og vogin núllstillt, flattur 

fiskurinn er settur í kerin með handafli og lokavigt flatts/sprautaðs fisks tekin saman. Kerin eru 

strikamerkt og geymd í um það bil 48 klst.  

Næsta skref í ferlinu er söltun en þar er fiskurinn lagður í ker, eitt lag í einu og saltlag á milli 

sem umlykur allan fiskinn. Kerin sem saltað er í eru einnig strikamerkt og tengd í gagnasafni 

við strikamerkinguna sem var í pækluninni. Næsta vigtun fer fram í pökkun en þar er hvert 

stykki vigtað og gæðaskoðað. Þannig er hægt að tengja hvert einasta stykki sem kemur úr hverri 

lotu við pakkningu. Dæmi um slíkt má sjá á Mynd 12 en hún sýnir hvernig innihaldi á 400 kg 

bretti af saltfiski í flokki PORT CD 4000 er skipt eftir lotum.  

Mynd 12: Dæmi um samsetningu eftir lotum í einni pakkningu. Gögn úr Innova 

Brettin eru númeruð og strikamerkt eftir SSCC kerfi og geymd á afurðalager fram að útskipun. 

Þegar kaupendur hafa lagt fram pöntun á einstaka vörunúmerum eru bretti flutt af 

afurðalagernum þar sem hvert strikamerki er skannað út úr kerfinu og í skip eða bíla. Með því 

að gera það er haldið vel utan um allar afurðir sem koma inn eða út af lagernum.  

5.2 Rekjanleiki frá veiðum á markað - Tilviksrannsókn 

Hér að ofan var farið yfir hvernig gagnasöfnunin á sér stað hjá Skinney- Þinganes og hér að 

neðan er ætlunin að sýna hvernig aðgengið er að þessum gögnum og svara rannsóknarspurningu 

verkefnisins: “Hvernig er umsýsla gagna og rekjanleiki hjá Skinney- Þinganesi og hvernig má 

bæta um betur?” Þannig setur höfundur sig í spor þess sem þarf að geta rakið afla allt frá veiðum 

á markaði eða frá markaði tilbaka að veiðum en farið er ítarlega í upphafsstaðsetningu og 

lokastaðsetningu þorskaflans í einni veiðiferð hjá Steinunni SF-10 og lauslega skautað með 

aðrar tegundir.  

Löndun hjá Steinunni SF-10 11.2.2016 

Steinunn landaði afla á Höfn í Hornafirði þann 7. september 2015 (Fiskistofa, 2016b). Hér að 

neðan verður saga aflans sögð frá veiðum að löndun og loks er hann rakinn í gegnum 

saltfiskvinnsluna hjá Skinney-Þinganesi, þ.e sá afli sem fór í vinnslu en var ekki seldur óunninn. 

Á Mynd 13 má sjá magn afla eftir köstum samkvæmt afladagbók skipsins.  

 

Mynd 13:Magn afla í hverju kasti fyrir veiðiferð sem landað var úr þann 7/9/2015. Gögn úr Trackwell 

Viðauki 2 inniheldur töflu sem sýnir sölu á aflanum sem ekki rataði í vinnsluna og eftir standa 

þau tæpu 34 tonn sem eru hér á innkaupapöntuninni á Mynd 14 sem fóru í gegnum vinnsluna 

og við fylgjum enn frekar í framhaldinu. (Bókhaldskerfi).  

 

Mynd 14: Innkaupapöntun skráð inn í kerfið hjá SÞ. Gögn úr Innova 

Samkvæmt móttökuskýrslu í viðauka 3 er fiskurinn unnin á löndunardag og var meðalhitastig 

0,1°C með lággildi í -0,2°C og hágildi í 1,2°C. Gæðaskoðun við móttöku er framkvæmd af 

gæðastjóra eða starfsmanni sem heyrir beint undir hann. Teknir eru á bilinu 100-200 fiskar og 

þeir metnir með tilliti til gæða, lits, mars og hitastigs.  

Til þess að sýna fram á rekjanleika eru eftirfarandi skýrslur notaðar en þær má allar finna í 

viðauka 4-8. Ein skýrsla fyrir hverja lotu í hverjum af þeim fimm flokkum sem listaðir eru hér 

að neðan.  

1. Hráefnislager, ráðstöfun 

2. Nýting í flatningu 

3. Söltun 

4. Pökkunaryfirlit 

5. Brettalisti 

Fyrsta skref vinnslunnar er að ráðstafa hráefni á vinnsluleiðir og er haldið utan um það með 

skýrslu í Innova sem kallast „Hráefnislager, ráðstöfun“ og hana má sjá í viðauka 4. Næsti 

vigtarpunktur er brúttóvigtun á hausum, þær upplýsingar má fá úr skýrslu sem kallast „Nýting 

í flatningu“  en skýrsluna má finna í viðauka 5. Í sömu skýrslu sést vigtin á flöttum fiski sem 

fer í pæklun. Þvi næst er heildarvigtin sem kemur úr þurrsöltun en hana má finna í skýrslu sem 

heitir “Söltun” og má finna í viðauka 6. Búið er að taka saman öll þau gögn sem finna mátti í 

þessum skýrslum hér í töflu 3 en um er að ræða 5 skýrslur til þess að fá þessa einföldu töflu 

sem auk upplýsinganna úr skýrslunum sýnir einning nýtingarhlutföll í vinnslu á téðum afla. 

Tafla 2: Lykilupplýsingar sóttar í skýrslur um þorsk. Tafla gerð af höfundi 

Dagsetning Vinnsluþáttur 
Sprautað 
(kg) Dagsetning 

Ósprautað 
(kg) 

Samtals 
(kg) 

7.sep Slægt          8.842      7.sep            9.229           18.071      

7.sep Hausar          1.982      7.sep            1.944             3.926      

7.sep Flatt í pækil          7.897      7.sep            6.879           14.776      

9.sep Saltað          4.940      9.sep            4.290             9.230      

29.sep Pakkað          5.222      2.okt            4.784           10.006      

Nýting   59,1%   51,8% 55,4% 

 

Í pökkuninni er afurðum skipt eftir gæðum og þyngd og til að sjá hvernig aflanum var skipt upp 

eftir vörunúmerum þurfti að sækja skýrslu sem ber heitið “Pökkunaryfirlit” sem finna má í 

viðauka 7.  Hér hafa þá tvær skýrslur bæst við.  

Til að tryggja rekjanleikann þarf að lokum að komast að því hvenær og hverjum afurðirnar eru 

afhentar. Fyrsta skrefið í því er að sækja skýrslu sem heitir “Brettalisti” en hana má sjá í viðauka 

8. Á brettalistanum er hægt að sjá á hvaða bretti afurðir úr einstaka lotum hafa farið og eru þetta 

tvær skýrslur til viðbótar. Til að sjá hverjir keyptu brettin sem sjást á brettalistunum þarf að 

fletta upp hverju bretti í afskipunar hluta Innova og fylla inn handvirkt hver keypti og hvenær. 

Tafla 3 og tafla 4 sýna þessi gögn en til þess að sækja þau þurfti að fletta upp 40 mismunandi 

brettum og slá inn 80 gildi handvirkt.  



 
29  

Tafla 3: Brettalisti m
eð kaupendum

 og dagsetningum
 fyrir sprautusaltaðan þorsk. Tafla gerð af höfundi 

 



 
30  

Tafla 4: Brettalisti m
eð kaupendum

 og dagsetningum
 fyrir ósprautaðan þorsk. Tafla gerð af höfundi 

Næsta skref er að sýna hvernig hita- og rakastigssaðstæður voru á meðan afurðirnar voru í 

húsinu. Í töflu 3 má sjá að bæði sprautaði og ósprautaði fiskurinn fór í söltun 9.september 2015 

og búið var að pakka báðum lotunum þann 2. október 2015. Þá liggur beinast við að fara í 

gögnin sem safnað er í hitastigssíritum fyrirtækisins á verkunarlager. Mynd 15 sýnir hvernig 

hita- og rakastigi var háttað á meðan fiskurinn var staðsettur á verkunarlager. Markmið 

verkefnisins er að skera úr um hvort gögnin séu til staðar og hvernig aðgengi er að þeim en 

ekki að að greina einstaka þætti gagnanna og því verður ekki farið nákvæmlega út í hvernig 

ástandið var á hverjum tíma heldur látið duga að sýna hvernig ástandið var yfir tímabil eins og 

gert er á Mynd 15. 

 

Mynd 15: Hita- og rakastigsmælingar tímabilið 9.september - 2.október 2015. Ath: kvarði á hægri ás dreginn saman. Gögn 
frá Skinney Þinganes 

Tafla 3 sýnir að pökkun á sprautusaltaða þorskinum fer fram þann 29.september 2015 og tafla 

4 sýnir að síðasta afurðin fer til kaupanda 2 .nóvember sama ár. Til að sýna fram á að aðstæður 

hafi verið viðunandi á afurðalager á þessu tímabili er notast við gögn úr hitastigssírita í 

afurðalagerum. Mynd 16 sýnir hitastig á afurðalager yfir þetta tímabil og Mynd 17 sýnir 

rakastigið. Bláa línan táknar þar annan kælinn og sú appelsínugula hinn.  

Mynd 16: Hitastig á afurðalagerum fyrir tímabilið 29.september- 2.nóvember 2015. Gögn frá Skinney Þinganes 

 

Mynd 17: Rakastig á afurðalagerum fyrir tímabilið 29.september-2.nóvember 2015. Gögn frá Skinney Þinganes 

Tafla 2 sýnir að pökkun á ósprautaða aflanum fer fram þann 2 .október 2015 og tafla 4 sýnir 

að síðasta afurðin fer til kaupanda 7.febrúar 2016. Til að sýna fram á að aðstæður hafi verið 

viðunandi á afurðalager á þessu tímabili er notast við gögn úr hitastigssírita í afurðalagerum. 

Mynd 18 og Mynd 19 sýna hitastig og rakastig á afurðalager yfir það tímabil sem afurðir úr 

ósprautuðu lotunni voru staddar á afurðalager. Blá lína fyrir annan kælinn og appelsínugul fyrir 

hinn.  

Mynd 18: Hitastig á afurðalagerum fyrir tímabilið 2.október 2015-7.febrúar 2016. Gögn frá Skinney Þinganes 

 

Mynd 19: Rakastig á afurðalagerum fyrir tímabilið 2.október 2015-7.febrúar 2016. Gögn frá Skinney Þinganes 

6.Umræður 
Hér á undan var farið ítarlega í gegnum gagnasöfnun sem á sér stað í 

kringum fisk sem verið er að vinna í saltfiskvinnslunni hjá Skinney- 

Þinganes. Mynd 20 sýnir þau skref sem hugað var að við úrvinnslu 

gagnanna. Sýnt hefur verið fram á það að gögnin eru til staðar og hægt 

er að mála heildar mynd af ferlinu með mikilli handavinnu. Þessi kafli 

inniheldur umræður um þessar niðurstöður.   Rætt  verður um 

gagnasöfnunina við veiðar  og vinnslu sem og  hvernig rekjanleika er 

háttað hjá fyrirtækinu. Fyrst verður farið í gegnum  stöðuna í 

útgerðarhlutanum , síðan í vinnsluhlutanum og að lokum verður fjallað 

um tilviksrannsóknina með  notendaviðmót og aðgengi gagnanna í 

huga.  Áður en lengra er haldið er gott að rifja upp ferlið sem aflinn fer 

í gegnum og þá gagnasöfnun sem á sér stað í kringum hann eftir ferlinu 

á Mynd 20. Við veiðar er hægt að safna gögnum með trackwell, í 

vinnslunni er hægt að nota Innova eða annan 

framleiðslustýringarhugbúnað til að safna gögnum frá vigtum. Gerðar 

eru móttökuskýrslur og gæðamat á aflanum. Fylgst er með hita og 

rakastigi á meðan verkun stendur og á meðan afurðir eru á lager. 

Mynd 20: Ferlið sem farið var í gegnum í 
kaflanum 

6.1 Botnfiskveiðar og vinnsla 

Gagnasöfnun útgerðar 

Gagnasöfnun útgerðarinnar var eins og sagði í niðurstöðukafla ekki veigamikil og uppfyllir í 

raun eingöngu reglugerðir um afladagbækur. Verið er að notast við Trackwell hugbúnað til að 

sýsla með þau gögn en Trackwell býður upp á fleiri valmöguleika en verið er að nota eins og 

staðan er í dag. Með lítilli viðbótar fyrirhöfn væri hægt að safna gögnum um hitastig sjávar, 

frágangstíma afla og meðalstærð. Þá er verið að dagmerkja kör án þess að þær merkingar skili 

sér í vinnslugögn en dagmerkingarnar eru notaðar til að elsta hráefnið sé unnið fyrst án þess þó 

að þess sé getið í lotum, þannig er litið á fisk af fyrsta veiðidegi sem sama hráefnið og fisk af 

fjórða veiðidegi. Nú eru helstu botnfiskafurðir sem fyrirtækið sendir frá sér saltfiskur sem er 

með langan verkunarferil og mikið geymsluþol þannig að dagur til eða frá í vinnslunni er ekki 

eins mikilvægur og ef um ferskan fisk væri að ræða. Fyrirtækið er hinsvegar að koma sér upp 

fiskvinnslu í Þorlákshöfn þar sem markmiðið er að vinna ferskan fisk og þar fara dagarnir að 

skipta meira máli þar sem almennt má segja að þeim mun ferskara sem hráefnið er þeim mun 

lengra geymsluþoli er hægt að ná eftir vinnslu. (Lauzon o.fl, 2010).  

Gagnasöfnun vinnslu 

Hita- og rakastig gegna mikilvægu hlutverki í verkun á saltfiski. Saltkærar örverur sem finnast 

í salti og eru oftast kallaðir roðagerlar geta vaxið í fullsöltuðum afurðum og orsakað skemmdir. 

Sagt var frá því í fræðakafla að best væri að geyma saltfisk sem næst frostmarki og aldrei í 

hitastigi sem væri meira en 7°C og hafa rakastigið umhverfis afurðina á bilinu 74-78%. 

(Sigurjón Arason, e.d. ; Matís, 2012). Þetta er einmitt ástæða þess að Skinney- Þinganes er að 

safna þeim hita- og rakastigsgögnum sem við skoðuðum í niðurstöðukaflanum og getur það 

skipt sköpum að eftirlitið er framkvæmt í rauntíma þar sem örverur eru fljótar að ná sér á strik 

skapist réttar aðstæður til þess. Utanumhald gagnana sem safnast í þessum hitastigssíritum er 

þannig að allir þeir sem eru í meðallagi færir á Excel töflureikni geta unnið úr gögnum fyrir það 

tímabil sem sóst er eftir ástandsskýrslum og sett fram á svipaðan máta og gert var í 

niðurstöðukafla hér á undan. Það er þó persónuleg skoðun höfundar að umsýsla með þessi 

hitastigsgögn ætti mun frekar eiga heima í Innova og þeim gagnabanka sem er í kringum hana. 

Rökin fyrir því eru t.d að ef  hægt er að setja slík gögn fram beint út úr Innovunni yfir tímabil 

eins og gert var með Excel fyrr í verkefninu væru gögnin og úrvinnslan trúverðugari fyrir bæði 

kaupanda og eftirlitsaðilla. Þó gögnin séu öll til staðar hjá Skinney- Þinganes þarf aðgengið að 

þeim að vera einfaldara og best væri ef hægt væri að stimpla inn tímabil í Innovunni og hún 

myndi teikna upp staðlað graf af hita- eða rakastiginu yfir það tímabil og að auki boðið upp á 

útprentun á öllum gildum sem safnað var yfir tímabilið sé þess óskað. Mynd 20 sýnir það 

hitastigs eftirlit sem er í vinnslunni. Þó svo að fiskurinn komi ísaður í hús og teknar séu einstakar 

hitastigsmælingar úr körum væri æskilegt að hafa svipaða hitasírita og eru á verkunar- og 

afurðalager þar sem fiskurinn getur þurft að bíða í einhverja daga áður en hann er unninn. 

Ástæða þess að talið er að það sé æskilegt er fyrst og fremst til að tryggja ímyndina en það getur 

dregið úr trúverðuleika að geta sýnt nákvæmt hitastigseftirlit á ákveðnum stöðum í ferlinu en 

ekki öðrum. Vinnslutímabilið er mjög stutt og því er ekki líklegt að það komi að sök þó að gat 

sé á gögnunum inni í vinnslunni sjálfri en tveir eftirlitslausir sólarhringar í pæklun líta einnig 

illa út.  

 

Mynd 21: Hitastigsmælingar hjá Skinney Þinganes.   Teikning:Hannibal Hafberg 

 

Meira er ekki alltaf betra þegar kemur að gagnasöfnun. Skinney- Þinganes er ekki að safna mjög 

víðtækum gögnum úr vogunum sínum en þau gögn sem safnað er eru aðgengileg og hægt að 

tengja hvern gagnasöfnunarpunkt við þann næsta eins og sjá má í niðurstöðukafla. Sumstaðar 

er hver og einn haus vigtaður eftir hausun en það er ekki gert hjá Skinney- Þinganes heldur eru 

hausarnir vigtaðir í kerum á skeifuvogum, í raun eru engar mikilvægar upplýsingar fyrir 

fyrirtækið að glatast með þessu fyrirkomulagi og því kemur það ekki að sök. Það sama á við 

hryggi og afskurð en kerin eru tengd á loturnar og því komast brúttó vigtirnar til skila þegar 

reikna á hausanýtingu og þyngd hryggja og afskurðar frá afurðarþyngd.  

6.2 Rekjanleiki frá veiðum á markað 

Samkvæmt alþjóðlegu staðlasamtökunum ISO er rekjanleiki “getan til að rekja sögu, 

verkferla (e.application) eða staðsetningu þess sem er til athugunar“.(ISO 9000:2015 - kafli 

3.6.13) og það er einmitt það sem gert var í tilviksrannsókn fyrir eina veiðiferð hjá Steinunni 

SF.  10. Rifjum upp Mynd 4 sem sett var fram í fræða kafla og er birt aftur hér sem Mynd 

22. Sýnt hefur verið fram á það í niðurstöðukafla að hægt var að fylgja öllu þessu ferli í 

stórum dráttum og draga fram gögn sem safnað hafði verið í vogum og hitamælum á 

ferðalagi aflans í gegnum virðiskeðjuna frá veiðum á markað. Rekjanleikinn er liður í þeirri 

miklu vinnu sem felst í því að fá neytenda til að treysta vörunni sem hann kaupir. 

 

Mynd 22: Einfölduð mynd af rekjanleikaferli  Teikning: Hannibal Hafberg 

Skinney- Þinganes hefur það fram yfir mörg minni og meðalstór sjávarútvegsfyrirtæki á Íslandi 

að þeir hafa tök á því að hafa tölvusérfræðing í vinnu sem hefur það hlutverk að halda utan um 

gögn og gagnasöfn ásamt því að sinna almennu tölvuviðhaldi. Gagnagrunnurinn sem er t.d. 

tengdur gagnasöfnun í gegnum Innovu er opinn sem þýðir að sá sem hefur tölvukunnáttuna til 

getur á einfaldan hátt dregið fram þær upplýsingar sem sóttar voru hér á undan,  í mörgum 

skýrslum með mikilli handavinnu. Það er að mati höfundar dragbítur á Innova hugbúnaðinn 

hversu mikið umstang er í kringum það að sækja gögnin fyrir venjulegan starfsmann í 

fiskvinnslu án aðstoðar tölvusérfræðings. Þegar talað er um venjulegan starfsmann eru það t.d. 

vinnslustjórar, gæðastjórar og framkvæmdastjórar sem gætu af einhverjum ástæðum viljað fá 

sögu afla en vinnan í kringum það er einfaldlega of mikil til að hún eigi rétt á sér tímalega séð. 

Þegar þörf er á að rýna í þessi gögn eins í tilfelli vörukvörtunar getur farið allt að heill 

vinnudagur í framsetningu á öllum þeim upplýsingum sem þarf að veita um afurðina.  

Skýrslurnar í Innovunni hjá Skinney- Þinganes eru forpantaðar og forritaðar hjá Marel en verið 

er að vinna í svokölluðu „Dashboardi“ en það þýðir að hægt verði að sérsníða skýrslur frekar 

og fá meiri upplýsingar úr hverri þeirra með því að velja fleiri en einn gagnalið til að birta í 

einu. Þetta er valkostur sem höfundur telur að Skinney-Þinganes ætti að íhuga alvarlega þegar 

fram líða stundir en höfundur telur að slíkt viðmót auki notkun upplýsinga og sé einfaldara í 

notkun. 

Af hverju erum við að vinna með svona mörg kerfi í sjávarútveginum? Gæti Innova í 

framtíðinni verið með allsherjar utanumhald fyrir allt ferlið frá veiðum á markað og skapað sér 

þannig algera sérstöðu á markaði? Þetta eru spurningar sem hafa brunnið á höfundi við skrif á 

verkefninu og telur hann að ákveðið hagræði myndi skapast af því ef að öll gagnaumsýsla eigi 

sér stað í einni tegund hugbúnaðar. Í framtíðinni yrðu þá afladagbækur, móttökuskýrslur, 

hitasíritar, vogir, afhending afurða og gæðastýring öll framkvæmd með Innovu sem verður þá 

vonandi orðin notendavænni. 

7. Samantekt 
Í þessu verkefni var gagnasöfnun hjá saltfiskvinnslu Skinney- Þinganess á Höfn í Hornafirði 

rýnd með það að leiðarljósi að sannreyna rekjanleika afurða fyrirtækisins. Gagnasöfnunin var 

kortlögð með tilliti til veiða og vinnslu og framkvæmd var tilviksrannsókn þar sem ein veiðiferð 

af togbát fyrirtækisins var rakin allt frá því fiskurinn kom úr hafinu þangað til hann var orðinn 

að afurð fyrir kaupanda. Innova hugbúnaðurinn er í þungamiðju allrar gagnasöfnunar hjá 

fyrirtækinu og var sérstaklega horft til notendaviðmóts og aðgengi að gögnunum þar.  

Helstu niðurstöður athugana í verkefninu sýndu að gagnasöfnun hjá útgerðarhluta fyrirtækisins 

er ábótavant og tilefni til að bæta um betur og möguleiki til að gera það með litlum tilkostnaði. 

Einnig kom það í ljós að verið er að safna mikilvægum upplýsingum í vinnslunni og eru þær 

bæði aðgengilegar og staðlaðar. Þó var ályktun höfundar að gott megi bæta og æskilegt væri að 

safna ítarlegri gögnum er lúta að hitastigi á fyrri stigum vinnslu (á hráefnislager og í 

pækilsöltun). Þrátt fyrir að gögnin í Innova hafi verið aðgengileg kom það höfundi töluvert á 

óvart hversu mörg handtök þurfti við að ná gögnunum út úr kerfinu.  

Í upphafi var rannsóknarspurning lögð fram sem var á þennan veg „Hvernig er umsýslu gagna 

og rekjanleika háttað hjá Skinney- Þinganesi og hvernig má hagnýta Innova hugbúnað Marel 

betur? Í löngu máli er spurningunni svarað í köflum 5-6 en í stuttu máli má segja að umsýsla 

gagna sé til fyrirmyndar hjá fyrirtækinu þrátt fyrir nokkur minniháttar atriði sem talið er að 

þurfi að bæta úr eins og rakið var hér að ofan. Rekjanleiki afurða stenst reglugerðir og innri 

rekjanleiki vinnslunnar gefur glögga mynd af þeim aðstæðum og verkferlum sem hráefnið fer í 

gegnum á leið sinni í að verða afurð fyrir kröfuharða neytendur. Frekari hagnýting Innova er 

möguleg og æskileg.  

Í framhaldi af þessu verkefni væri forvitnilegt að skoða í nánari samstarfi við Marel og fyrirtæki 

sem nota Innova hvernig hægt væri að móta sameiginlega sýn á framtíðarþróun Innova. Einnig 

væri fróðlegt að endurtaka verkefnið fyrir annað öflugt sjávarútvegsfyrirtæki til þess að fá 

samanburð. Nánara samstarf með tölvusérfræðingi fyrirtækis væri eitthvað sem höfundur 

myndi vilja leggja áherslu á ef verkefnið væri gert aftur hjá öðru fyrirtæki. 

9. V
iðaukar 

V
iðauki 1: Flæ

ðirit S
altfiskvinnslu 

 

M
ynd 23: Flæðirit saltfiskvinnslu.  

 
Teikning: Skinney Þinganes

Viðauki 2: Áfangastaður afla  

Tafla 5: Áfangastaðir afla Steinunnar þann 7.9.2015. Gögn frá Skinney Þinganes 

  

Heiti fisktegundar Stærðarflokkur Magn (kg) Heiti viðskiptamanns
Sl. Þorskur 18.222  Skinney Millideilda AFLA sala
Sl. Ufsi -1,7 KG 529        Skinney Millideilda AFLA sala
Sl. Ufsi 1,7-3,5 KG 1.835    Skinney Millideilda AFLA sala
Sl. Ufsi +3,5 KG 11.170  Skinney Millideilda AFLA sala
Sl. Langa 2.358    Skinney Millideilda AFLA sala
Sl. Keila 87          Skinney Millideilda AFLA sala
Sl. Þorskur, undirmál 63          Fiskmarkaður Suðurnesja
Sl. Ýsa 14.154  Fiskmarkaður Suðurnesja
Sl. Ýsa, undirmál 853        Fiskmarkaður Suðurnesja
Sl. Lýsa 135        Fiskmarkaður Suðurnesja
Karfi 5.578    Fiskmarkaður Suðurnesja
Sl. Blálanga 16          Fiskmarkaður Suðurnesja
Sl. Keila 31          Fiskmarkaður Suðurnesja
Sl. Steinbítur 679        Fiskmarkaður Suðurnesja
Sl. Hlýri 6            Fiskmarkaður Suðurnesja
Sl. Skötuselur 32          Fiskmarkaður Suðurnesja
Sl. Skata 29          Fiskmarkaður Suðurnesja
Sl. Skarkoli 403        Fiskmarkaður Suðurnesja
Sl. Sólkoli 1.987    Fiskmarkaður Suðurnesja
Ósl. Langlúra 36          Fiskmarkaður Suðurnesja
Sl. Öfugkjafta 93          Fiskmarkaður Suðurnesja
Þorsklifur 1.263    Fiskmarkaður Suðurnesja
Ufsalifur 624        Fiskmarkaður Suðurnesja
Sl. Lúða 20          Fiskmarkaður Suðurnesja

Viðauki 3: Móttökueftirlit 

  

 

Mynd 24:Móttökuskýrsla aflans á Steinunni SF þann 7.9.2015. Mynd fengin hjá Skinney Þinganes 

Viðauki 4: Ráðstöfun hráefnis 

 

Mynd 25: Ráðstöfun hráefnis af Steinunni þann 7.september 2015. Gögn úr Innova 

Viðauki 5: Nýting í Flatningu 

 

Mynd 26: Hausun og flatning á sprautusöltuðum þorski af Steinunni þann 7.september 2015. Gögn úr Innova 

Mynd 27: Hausun og flatning af ósprautuðum þorski af Steinununni þann 7.september 2015. Gögn úr Innova 

Mynd 28: Hausun og flatning á Ufsa þann 7.september 2015. Gögn úr Innova 

Mynd 29: Hausun og flatning af löngu þann 7.september 2015. Gögn úr Innova 

Mynd 30: Hausun á ufsa til flökunar af Steinunni 7. september 2015. Gögn úr Innova 

Viðauki 6: Söltun 

 

Mynd 31: Vigtir á flöttum þorski af Steinunni þann 7.september 2015 sem fer í þurrsöltun 

 

Mynd 32:Vigtir á flöttum sprautuðum þorski af Steinunni þann 7.september 2015 sem fer í þurrsöltun. Gögn úr Innova 

Mynd 33: Vigtir á flöttum ufsa af Steinunni þann 7.september 2015 sem fer í þurrsöltun. Gögn úr Innova 

 

 

Mynd 34: Vigtir á flattri löngu af Steinunni þann 7.september 2015 sem fer í þurrsöltun. Gögn úr Innova 

Viðauki 7: Pökkunayfirlit 

 

Mynd 35: Pökkunaryfirlit löngu af Steinunni þann 7. september 2015. Gögn úr Innova 

Mynd 36:Pökkunaryfirlit ufsa af Steinunni þann 7. September 2015. Gögn úr Innova 

 

Mynd 37: Pökkunaryfirlit ósprautaðs þorsks af Steinunni þann 7. september 2015. Gögn úr Innova 

Mynd 38: Pökkunaryfirlit sprautaðs þorsks af Steinunni þann 7. september 2015. Gögn úr Innova 

Viðauki 8: Brettalistar 

 

Mynd 39: Skipting ósprautaðs þorsks af Steinunni þann 7.september 2015 á bretti. Gögn úr Innova 

Mynd 40:Skipting sprautaðs þorsks af Steinunni þann 7. september 2015 á bretti. Gögn úr Innova 




